岡山是一個好所在
                       仁武國小 陳柏辰
阮是一個囡仔囝，
欲來介紹岡山的文化予恁知影，
阿公店就是伊的古早名。

遮的人媠、山青翠，

水嘛真甘甜，

羊肉會出名的是因為鮮，
甜粅粅的龍眼蜜清涼好芳味，
送人做伴手禮是有夠心意，
籃筐會的物件大碗閣滿意，
大大粒的芭樂脆脆脆，

人客啊！
嘴瀾滴落袂？

汝若是來岡山
目睭就要準備予好，

若無！美麗的風景是看袂到，

嘴嘛要準備予好，
若無！香貢貢的料理是食袂到，

岡山的好食物是通人呵咾， 

岡山遮的所在是阮高雄縣的寶。
